भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1266 का उत्‍तर
ट्रेनों का समय पर आगमन
1266.
श्री संजय सेठ:

क्या रेल मंत्री यह बताने की कृपा करेंगे कि:

(1) क्‍या यह सच है कि रेलगाड़ि‍यां ज्‍यादातर समय पर नहीं चलतीं, जिसके कारण यात्रियों को भारी परेशानी का सामना करना पड़ रहा है;

(2) यदि हां, तो इसके क्‍या कारण हैं; और
(3) यदि नहीं, तो गत एक वर्ष के दौरान अपने गंतव्‍य पर हमेशा समय से पहुँचने वाली रेलगाड़ि‍यों का ब्‍यौरा क्‍या है? 
उत्तर
रेल मंत्रालय में राज्य मंत्री (श्री राजेन गोहांई)
(क) और (ख): कभी-कभी कुछ रेलगाड़ियां विभिन्न कारणों से विलंब हो जाती है जैसे रेलइंजन से संबंधित परिसंपत्तियों की विफलता, ओवर हेड इलेक्ट्रिकल उपस्‍करों की विफलता, रेलपथ की विफलता, सिगनल की विफलता, यांत्रिकी विफलता इत्यादि, इसके अतिरिक्त कानून और व्यवस्था संबंधी समस्यायें जैसे संवेदनशील क्षेत्रों में बंद का आह्वान और सुरक्षा संबंधी धमकियों के कारण परिचालन की संरक्षा बनाए रखने के लिए गाड़ि‍यों की गति धीमी करनी पड़ती है, प्रतिकूल मौसम की स्थिति‍ (कोहरा, वर्षा, दरारें) जन आंदोलन, प्राकृतिक आपदा जैसे बाढ़, चक्रवात, भारी वर्षा, विद्युत ग्रिड की विफलता, शरारती गतिविधियां जैसे रेल परिसंपत्तियों की चोरी, मवेशी का कुचला जाना, समपार फाटकों पर भारी सड़क यातायात इत्यादि हैं।
(ग): वर्ष 2017-18 के दौरान 5,77,756 मेल एक्सप्रेस रेलगाड़ियों में से 4,12,488 मेल एक्सप्रेस रेल गाड़ियां समय पर गंतव्य स्‍थल पहुंचीं।

